ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ

1.Իրավական ակտի անհրաժեշտությունը


Որոշման ընդունումը պայմանավորված է Հայաստանի Հանրապետության կառավարության 2014 թվականի ապրիլի 3-ի նիստի N 13 արձանագրային որոշմամբ հավանության արժանացած Սևանա լճում իշխանի պաշարների վերականգնման և ձկնաբուծության զարգացման համալիր ծրագրի իրականացման անհրաժեշտությամբ։
2.Ընթացիկ իրավիճակը և խնդիրները
Հայաստանի Հանրապետության կառավարության 2013 թվականի դեկտեմբերի 19-ի “Սևանա լճում իշխանի պաշարների վերականգնման և ձկնաբուծության զարգացման համալիր ծրագրի նախագծի պետական բնապահպանական ու անկախ տնտեսագիտական փորձաքննությունների անցկացման և Սևանի իշխանի պաշարների վերականգնման և ձկնաբուծության զարգացման հիմնադրամ ստեղծելու, հիմնադրամի կանոնադրությունը և դրա անհատական կազմը հաստատելու մասին” N-1442-Ն որոշմամբ «Սևանի իշխանի պաշարների վերականգնման և ձկնաբուծության զարգացման համալիր ծրագրի նախագիծը» ներկայացվել է բնապահպանական պետական փորձաքննության և անկախ տնտեսագիտական փորձաքննության: Հայաստանի Հանրապետության կառավարության նույն որոշմամբ հիմնադրվել է Սևանի իշխանի պաշարների վերականգնման և ձկնաբուծության զարգացման հիմնադրամը:

Ծրագրի վերաբերյալ «Շրջակա միջավայրի վրա ազդեցության» և «Անկախ տնտեսագիտական» փորձաքննական դրական եզրակացությունների հիման վրա Հայաստանի Հանրապետության կառավարությունը 2014 թվականի ապրիլի 3-ի նիստի N 13 արձանագրային որոշմամբ հավանություն է տվել Սևանա լճում իշխանի պաշարների վերականգնման և ձկնաբուծության զարգացման համալիր ծրագրին։
Սևանի իշխանի պաշարների վերականգնման և ձկնաբուծության զարգացման հիմնադրամի հոգաբարձուների խորհրդի որոշմամբ համալիր ծրագրի շրջանակներում 2014 թվականին ստեղծվել է «Սևանի իշխան» ՓԲ ընկերությունը:
Սևանի իշխանի պաշարների վերականգնման և ձկնաբուծության զարգացման հիմնադրամի հոգաբարձուների խորհրդի որոշմամբ համալիր ծրագրի շրջանակներում 2015 թվականին ստեղծվել է «Սևան Ակվա» ՓԲ ընկերությունը:

«Սևանի իշխան» ՓԲ ընկերությունը իրականացնում է մանրաձկան և ձկան վերամշակման գործարանների շինարարությունը, իսկ «Սևան Ակվա» ՓԲ ընկերությունը նախաձեռնում է իրականացնել լճում տեղակայվող առաջին մոդելային տնտեսության հիմնման աշխատանքները:
3.Առկա խնդրի առաջարկվող լուծումը
Սևանի իշխանի պաշարների վերականգնման և ձկնաբուծության զարգացման համալիր ծրագրով նախատեսվում է Սևանա լճի ավազանում ստեղծել Սևանի իշխանի մանրաձկան արտադրության գործարան, ձկան վերամշակման գործարան և լճում տեղակայվող տնտեսություններ:   
Մանրաձկան տնտեսությունում կիրականացվի կենսական ցիկլերի ամբողջական ապահովումը՝ մայրական վտառի կազմավորումը, շարունակական ապահովումը, զարգացումը, սելեկցիան, ձկնկիթի ստացումը, բեղմնավորումը և ինկուբացիան, թրթուրի և մանրաձկան աճեցումը, կենսունակ մանրաձկան տեղափոխումը Սևանա լիճ: Կենսացիկլի ամբողջական համակարգի ստեղծումը հնարավորություն կտա վերահսկել արտադրության բոլոր փուլերը՝ դրանով երաշխավորելով իշխանի էկոլոգիապես կայուն արտադրություն: Լճում տեղակայվող տնտեսություններում տեղափոխվելու են մանրաձկան տնտեսությունում աճեցված մանրաձկները, որտեղ այն աճեցվելու է մինչև ապրանքային քաշի հասնելը, այնուհետև վերամշակվելու է վերամշակման գործարանում և իրացվելու է:
Մանրաձկան և ձկան վերամշակման գործարանները հիմնվել են «Սևանի իշխան»                ՓԲԸ-ի կողմից: Սևանա լճում տեղակայվող տնտեսությունները հիմնվելու են «Սևան Ակվա»           ՓԲԸ-ի կողմից: Մանրաձկան, ձկան վերամշակման գործարանների շինարարության ավարտի և շահագործման, ինչպես նաև լճում տեղակայվող առաջին մոդելային տնտեսության հիմնման համար անհրաժեշտ ծախսերի ֆինանսավորման համար գումարի չափը կազմում է 3,1 մլրդ. ՀՀ դրամ:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակել են Սևանա լճում իշխանի պաշարների վերականգնման  և  ձկնաբուծության  զարգացման  հարցերով  խորհուրդը, Սևանի իշխանի պաշարների վերականգնման և ձկնաբուծության զարգացման հիմնադրամը, շահագրգիռ կառույցները, “Հայկական բերքի առաջմղման կենտրոն” ՓԲ ընկերությունը, «Սևանի իշխան»  և «Սևան Ակվա»  ՓԲ ընկերությունները։
5.Ակնկալվող արդյունքը


Ակնկալվող արդյունքներն են` “Սևանի իշխան” ՓԲԸ-ի կողմից կառուցվող մանրաձկան և վերամշակման գործարանների ավարտը և շահագործումը, ինչպես նաև “Սևան Ակվա” ՓԲԸ-ի կողմից Սևանա լճում տեղակայվող առաջին տնտեսության հիմնումը:  
ՏԵՂԵԿԱՆՔ

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2015 թվականի դեկտեմբերի 24-ի N1555-Ն մեջ փոփոխություններ և լրացումներ  կատարելու,  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում։

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	«Հայաստանի Հանրապետության կառավարության 2015 թվականի դեկտեմբերի 24-ի N 1555-Ն մեջ փոփոխություններ և լրացումներ  կատարելու,  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:

	

	
	

	
	

	
	

	
	

	
	


ՏԵՂԵԿԱՆՔ

«Հայաստանի Հանրապետության կառավարության 2015 թվականի դեկտեմբերի   24-ի N 1555-Ն մեջ փոփոխություններ և լրացումներ  կատարելու,  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2015 թվականի դեկտեմբերի 24-ի N 1555-Ն մեջ փոփոխություններ և լրացումներ  կատարելու,  Հայաստանի Հանրապետության գյուղատնտեսության նախարարությանը գումար հատկացնելու   մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

